Төрөл бүрийн мэргэжлээр суралцаж буй оюутнуудад мэргэжлийн 
үйл ажиллагааг сэдэлжүүлэх онцлог
Удиртгал: Аливаа хүн мэргэжлээ ухамсарлан сонгоход нийгмийн үнэт зүйлс ихээхэн нөлөөлдөг. Хүн нийгэмд идэвхитэй байхад дараахь хүчин зүйл нөлөөлнө. Өөрийн сонирхол, хэрэгцээ, хүсэл тэмүүлэл, итгэл үнэмшил, амьдралынх нь хэв маяг, зуршил мөн түүнчлэн нийгмийн тогтолцоо, биеэ авч явах соёл, дүрэм журам, амьдралын зорилго, үнэ цэнэ, өөрөөр хэлбэл хүний танин мэдэхүйн цар хүрээ. Ер нь, мэргэжлийн үйл ажиллагааг гол өдөөгч нь мэдээж хэрэгцээ юм. Гэхдээ мэргэжил сонгох сэдэл, үйл ажиллагаанд оролцох сэдэл гэдэг нь ялгаатай зүйл юм. Мэрэгжил сонгох сэдэл нь тухайн хүний чадвар, сонирхол, үнэт зүйлтэй нь шууд холбоотой бөгөөд суралцах явцад нь өөрчлөгдөж байдаг онцлогтой.

Харин мэргэжлийн үйл ажиллагаанд оролцох сэдэл нь тухайн хүний байгаа байдлаас нь эрс өөр. Иймд мэргэжлийн хувьд тухайн хүн нийцэх эсэхийг тодорхойлохдоо ямар хэрэгцээ, тухайн хүнийг сэдэлжүүлж байгаад анхаарахаас илүү зорилгодоо хүрэх тэмүүлэл нь яаж үүссэнийг мэдэх хэрэгтэй. Чухамдаа ийм сэдлийн нэг нь эцэг эх, найз нөхөд, багш нараасаа урамын үг сонсох гэж тэмүүлдэг амжилтын мотиваци юм гэж Ковалев В.И. үзэж байна.

Харин их, дээд сургуульд суралцаж буй оюутнуудыг мэргэжлээр нь сэдэлжүүлнэ гэдэг нь ирээдүйнхээ мэргэжлийн ажлаа судлахад нь сэдэлжүүлж, чиглүүлж өгөх цогц үйл явц, хүчин зүйлийг хэлж байгаа юм. Мэргэжлийн энэхүү сэдэл нь хүний мэргэжлийн ур чадварыг хөгжүүлэх гол хүчин зүйл юм. Учир нь уг сэдлийг өндөр түвшинд өрнүүлж чадсанаар л зөвхөн хүний соёл, мэргэжлийн боловсрол нь цаашид үр бүтээлтэй хөгждөг. 

Оюутны сурлагын амжилт нь зөвхөн тухайн хүний төрөлхийн чадвараас төдийгүй мөн сурах, суралцах сэдэл тэмүүлэлээс ихээхэн хамаардаг болохыг судлаачид тогтоосон. Их, дээд сургуулийн оюутнуудаас авсан судалгаанд анализ хийхэд нэгдүгээр курстээ л оюутнууд сонгосон мэргэжилдээ сэтгэл хангалуун байдаг хирнээ анги ахих тусам сонирхол нь буурдаг байна. Сургуулиас хасагдах болсон шалтгаан нь математик, физик, түүх зэрэг хичээлээс болсон байх юм. Гэтэл эдгээр хичээлийг ойлгоогүйгээс биш харин сонгосон мэргэжилд нь ач холбогдолгүй хэмээн үзсэнээс болсон байдаг. Иймд ирээдүйнх нь мэргэжлийг оюутнуудад эзэмшүүлэхдээ орж буй бүх хичээл амьдралд нь ямар ач холбогдолтой болохыг таниулж ойлгуулах нь тун чухал. 

Судалгааны зорилго: төрөл бүрийн мэргэжлээр суралцаж буй оюутнуудын сэдэл тэмүүлэлд анализ хийх. 
Судалгааны арга: Реаны асуулга "Амжилтын мотивац, алдахаас эмээх", тест "Амжитад хүрэх хэрэгцээг үнэлэх шкала" зэргийг ашиглан Ульяновскийн их сургуулийн биеийн тамир болон санхүү, зээлийн факультетын 3-р курсын 34 оюутнуудаас судалгаа авч гурван жилийн явцад ажиглалт хийсэн болно.
Судалгааны үр дүн, хэлэлцүүлэг: 1-р групп (биеийн тамирын анги), 3-р групп (санхүү зээлийн анги)-ын оюутнуудыг Реаны асуулгаар судлахад ихэнх нь мэргэжилдээ дуртай гэсэн бөгөөд цаашид амжилт гаргана гэдэгтээ итгэж, хэрэгтэй хэмээжээ. Эдгээр оюутан өөртөө итгэлтэй, хариуцлагатай, санаачлагатай мөн идэвхтэй бөгөөд өөрийн үзэл бодол, зорилгодоо тууштай хандаж байна. 2-р групп (сул дорой биетэй хүнд зорилсан хөнгөвчилсөн биеийн тамир)-ын оюутнуудын сэтгэл дундуур байх бөгөөд алдаж бүдрэх, загнуулахаас эмээдэг, өөртөө итгэлгүй, юмнаас айсан болгоомжилсон янзтай учир амжилтад хүрэх чадваргүй байна.
Реаны асуулгаар 5-р курсын төгсөх ангийн оюутнуудын мотивацийг тодорхойлоход 1, 3-р группын оюутнуудынх нь амжилтад хүрэх мотиваци байв. Тухайлбал, өөрийгөө бие даан хөгжүүлж нийгэмд эзлэх байр сууриа олох, өөрийн хийгээд нийгмийнхээ хэрэгцээг хангаж сэтгэл хангалуун амьдрах, амжилтад хүрэхийн тулд аливаа үйл ажиллагаанд ямагт идэвхтэй оролцдог оюутнууд юм. Харин 2-р группын оюутнуудын идэвхи, чармайлт нь анги ахих тусам буурч байсан бөгөөд байдлыг өнгөлөн далдлах, хичээлээ албадан хийх зэргээр хандаж байв.

1,3-р группын оюутнуудыг "Амжилтын хэрэгцээг үнэлэх шкала"-р тодорхойлоход амжилтад хүрэх хэрэгцээ нь дундаж түвшинд байгаа ч түвшингээ ахиулахад ихэд чармайж байв. Харин 2-р группын оюутнуудын түвшин их доогуур байгаагаас харахад аливаад хариуцлагагүй, ямар нөхцөлд шийдвэр гаргах чадваргүй, туйлбаргүй хандаж байв. 

1,2-р группын оюутнуудыг "Амжилтын хэрэгцээг үнэлэх шкала"-р төгсөх ангид нь тодорхойлоход түвшин нь өссөн ч дундаж түвшинээс ахиагүй. 2-р группынхын үзүүлэлт мөн ахисан ч мөн доогуур байв. Тэгэхээр эдгээр оюутан зарим нөхцөлд шийдвэр гаргах чадваргүй, мөн хариуцлагагүй ханддаг. 

Дүгнэлт
Сонгосон мэргэжлийнхээ ажлаас үр дүн гарна гэж ойлгосон оюутан мэдлэг, чадвар олж авах хүсэл зорилготой байдаг. Харин мэргэжлийнхээ эдийн засгийн унацын талаар ойлголтгүй оюутан үйл ажиллагаагаа зөв зохион байгуулж чаддаггүй.

